
Sudarshanachakrakritam Vishnu Stotram

ஸுத³ர்ஶநசக்ரக்ரு’தம் விஷ்ணுஸ்தோத்ரம்

நமஸ்தே தே³வதே³வேஶ வாஸுதே³வாய விஷ்ணவே ।
நாராயணாய நாலீகநயநாய நமோ நம:॥ 40॥
நாத² நாராயண விபோ⁴ நலிநாயதலோசந ।
ப்ரஸீத³ கருணாமூர்தே ப்ரஸீத³ ஜக³தாம் கு³ரோ ॥ 41॥
யமேகமீஶமாத்³யந்தமநந்தமகுதோப⁴யம் ।
அக்ஷரமநிர்தே³ஶ்யம் ஶரணம் யாமி ஶாஶ்வதம் ॥ 42॥
புராணமாத்³யம் புருஷம் வ்ரு’ஷஸேநம் வ்ரு’ஷாகபிம் ।
வேதா³ந்தவேத்³யம் விஶ்வஸ்ய ஜநிதாரமுபாஸ்மஹே ॥ 43॥
தாரக: பரமோ யோகீ³ யோகி³த்⁴யேயாங்க்⁴ரிபங்கஜ: ।
ஸ மே க³திரநந்தாத்மா ஸர்வஸாக்ஷீ ஜக³த்³கு³ரு:॥ 44॥
கு³ணாதீத: பர: ஶுத்³தோ⁴ ஹம்ஸாக்²ய: ப்ரபிதாமஹ: ।
ஶ்ருதிகர்ம: புமாந் ஸாக்ஷாதா³விரஸ்து புரோ ஹரி:॥ 45॥
அணோரணீயாநாத்மா ச மஹதோऽபி மஹாந் மஹாந் ।
மமைவ த்³ரு’ஶி ஸம்பூ⁴யாந்மோஹாந்த⁴த்⁴வாந்தபா⁴ஸ்கர:॥ 46॥
ஶ்யாமோ ஹிரண்யபரிதி:⁴ வநமாலாவிபூ⁴ஷிதம் ।
ஶ்ரீபதிம் ஶரணம் யாமி விஶ்வஸ்யாஸ்யைவஹேதுகம் ॥ 47॥
ஆலோலதுளஸீதா³மமாரூட⁴விநதாஸுதம் ।
ஜ்யோதிரிந்தீ³வரஶ்யாமமாவிரஸ்து மமாக்³ரத:॥ 48॥
நமோ நம: புராணாய புருஷாயாதி³வேத⁴ஸே ।
ஸதாம் ஸந்மார்க³ப³ந்தூ⁴நாம் பரித்ராணாய ஸாத⁴வே ॥ 49॥
ஸத்த்வமேகாக்ஷரம் ஜ்யோதிராகார: க²க³ரூபக: ।
யத்தமந்தஸ்ஸ்மராம்யேதத் பஞ்சமஸ்வரமக்ஷர:॥ 50॥
க²கோ³ போ⁴க்தா ச கர்மாத்மா புருஷோ வ்யஞ்ஜநாத்மக: ।

ஊர்த்⁴வதிர்யக்³க³த:ஸ்வாந்த: கேஶவோ த³யிதோ மம ॥ 51॥
ஶேஷாங்கஶாயிநமஶேஷகு³ரும் புராணம்
நாராயணம் த்ரிஜக³தாம் ப்ரணதாபவர்க³ம் ।
நாத²ம் வ்ரஜாமி ஶரணம் கருணாம்ரு’தாப்³தி⁴ம்
நாஸ்த்யத்ர மே விஶதி சித்தமித³ம் முகுந்தா³த் ॥ 52॥
இத்த²ம் ஸ்துவதி வை தஸ்மிந் சக்ரராஜே ஸுத³ர்ஶநே ।
ப்ராது³ர்ப³பூ⁴வ ப⁴க³வாந் ப்ரஸந்நாத்மா ஜநார்த³ந:॥ 53॥
இதி தாம்ரபர்ணீமாஹாத்ம்யே 59-அத்⁴யாயாந்தர்க³தம்
ஸுத³ர்ஶநசக்ரக்ரு’தம் விஷ்ணுஸ்தோத்ரம் ஸம்பூர்ணம் ।
தாம்ரபர்ணீமாஹாத்ம்ய । அத்⁴யாய 59/40-53॥

